
ABSTRAK 

Kajian ini dijalankan untuk mengenal pasti hubungan kerja berpasukan dengan 
kepuasan kerja dalam kalangan Ketua Panitia Bidang Bahasa dan Bidang 
Kemanusiaan sekolah menengah Daerah Tawau, Sabah. Kajian ini melibatkan 115 
orang Ketua Panitia Bidang Bahasa dan Bidang Kemanusiaan. Kesemua responden 
telah dijadikan sampel kajian dengan menggunakan kaedah persampelan 
bertujuan. Data dikumpul dengan menggunakan satu set soal selidik berstruktur. 
Data yang telah dianalisis dengan menggunakan analisis statistik deskriptif dan 
statistik inferensi dengan menggunakan perisian SPSS (Statistical Package for Social 
Science Version 17.0). Berdasarkan analisis deskriptif, didapati bahawa Ketua 
Panitia Bidang Bahasa dan Bidang Kemanusiaan sekolah menengah mempunyai 
sikap yang positif terhadap kepuasan kerja dalam pasukan. Kerja berpasukan di 
kalangan Ketua Panitia juga didapati berada pada tahap yang tinggi. Analisis Ujian-t 
menunjukkan terdapat perbezaan yang signifikan kepuasan kerja Ketua Panitia 
mengikut bidang dan berdasarkan jantina Ketua Panitia. Analisis ANOVA Sehala 
pula menunjukkan tidak terdapat perbezaan kepuasan kerja Ketua Panitia mengikut 
Bidang Bahasa dan Bidang Kemanusiaan berdasarkan tempoh pengalaman 
mengajar. Analisis Korelasi Pearson menunjukkan terdapat hubungan yang 
signifikan tetapi lemah dalam dimensi kerja berpasukan (kepimpinan yang efektif, 
matlamat yang jelas, komunikasi yang berkesan, penglibatan dalam membuat 
keputusan, penyelesaian masalah, tanggungjawab yang jelas dan hubungan 
interpersonal) dengan kepuasan kerja dalam kalangan Ketua Panitia Bidang Bahasa 
dan Bidang Kemanusiaan. 



ABSTRACT 

RELATIONSHIP BETWEEN TEAMWORK AND JOB SATISFACTION 

AMONG HEADS OF LANGUAGE FIELD PANEL AND HUMANITIES 

FIELD IN TAWAU DISTRICT SECONDARY SCHOOLS, SABAH 

This research was conducted to identify the relationship between teamwork and Job 
satisfaction among the Heads of Language Field Panel and the Humanities Field of 
the Tawau District Secondary Schools in Sabah. Apart from that, this research 
involves 115 Heads of language Field Panel and Humanities Field. All the 
respondents were made research samples using Sampling Purpose Method. The 
data were collected using a set of structured survey questions. The data were 
analysed using descriptive statistic analysis and inference statistic by using SPSS 
software ( Statistical Package For Social Science Version 17.0). Based on the 
descriptive analysis/ it was found that Heads of the Language Field Panel and the 
Humanities Field of Secondary Schools have positive attitudes towards Job 
satisfaction in teamwork. Team work among Head of panels is found to be at a 
high level. The t- Test analysis showed significant difference in Job satisfaction 
among Head of Panels and based on the gender of Head of Panels. The one way 
ANOVA analysis showed no difference in job satisfaction among Head of Panels 
according to the Language Field and Humanities Field based on the number of 
years of teaching experience. Furthermore/ the Pearson Correlation analysis 
showed significant relationship but weak in the dimension of teamwork ( effective 
leadership/ clear aim/ effective communication involvement in decision making/ 
problem solving/ clear responsib1'l1ties and interpersonal relationship) with Job 
satisfaction among Heads of Language Reid and Humamties Field. 

BAB 1 

PENDAHULUAN 

1.1 Pengenalan 

Dekad ke 21 ini menampakkan Kementerian Pelajaran Malaysia (KPM) amat 

menggalakkan amalan pengurusan yang berkualiti di organisasi di bawahnya. 

Antara penekanan yang diberikan adalah kerja berpasukan. Melalui kerja 

berpasukan dalam semua sektor akan dapat meningkatkan produktiviti, interaksi 

antara ahli dalam pasukan, memberi kepuasan kerja serta dapat bersama 

menyelesaikan sesuatu masalah yang kompleks. Kerja berpasukan ini sangat 

penting dilaksanakan di peringkat sekolah. Guru-guru tidak boleh bekerja secara 

individu, terutamanya bagi menyelesaikan kerja-kerja yang rumit. Melalui kerja 

berpasukan dapat menggalakkan penyataan perasaan, inovasi dan perkembangan 

fikiran ke arah penciptaan yang lebih kreatif. Malahan, kerja berpasukan juga 

merupakan salah satu dimensi yang boleh menyumbang ke arah peningkatan 

kualiti dalam pendidikan. 

Menurut Hadyn dan Mc Donnel (1996) pasukan yang efektif adalah terdiri 

daripada dua atau lebih individu yang mempunyai matlamat khusus untuk dicapai 

dan semua ahli terlibat secara aktif untuk merealisasikan matlamat secara 

usahasama. Kerja berpasukan merupakan suatu unit dalam organisasi yang 

berinteraksi untuk berkongsi maklumat dan keputusan bagi membantu ahli-ahli 

pasukan menjalankan tugas dalam ruang sempadan tanggungjawab yang 

ditetapkan. Salah satu faktor yang dapat mempengaruhi kepuasan kerja guru 

adalah kepimpinan yang efektif dalam kerja berpasukan, tetapi kualiti seseorang 

pemimpin tidak menjamin memberi kepuasan kerja kepada orang bawahannya 




